QORTI TAL-MAGISTRATI (MALTA)
BHALA QORTI TA’ GUDIKATURA KRIMINALI

MAGISTRAT DR NATASHA GALEA SCIBERRAS

Kawza Numru: 120/2004

II-Pulizija
(Supretendent Norbert Ciappara)

VS

Jeffrey Sammut
(1D 471387(M))

Illum, 29 ta’ Marzu 2021

I1-Qorti,

Wara li rat I-imputazzjonijiet migjuba fil-konfront tal-imputat Jeffrey Sammut ta’
31 sena, iben Carmelo u Carmen nee” Micallef, imwieled Toronto, il-Kanada fil-5
ta’ Frar 1971, residenti gewwa ‘Maple Leaf’, Triq 1-Imraden, Naxxar, detentur tal-
karta tal-identita” bin-numru 471387(M);

Akkuzat talli fis-16 ta’ Jannar 2002 u fit-tliet xhur ta’ gabel din id-data:

a) Forna jew ipprokura jew offra li jforni jew li jipprokura d-droga eroina,
specifikata fl-ewwel skeda tal-Ordinanza dwar il-Medi¢ini Perikoluzi, Kap.
101 tal-Ligijiet ta’ Malta lill-persuna jew persuni jew ghall-uzu ta’ persuna/i
minghajr ma kellu licenzja mill-President ta’ Malta, minghajr ma kien
awtorizzat bir-regoli tal-1939 ghall-Kontroll Intern tad-Drogi Perikoluzi

(G.N. 292/1939) jew minn xi awtorita’ moghtija mill-President ta’ Malta i
jforni d-droga u minghajr ma kien fil-pussess ta’ awtorizzazzjoni ghall-
importazzjoni jew ghall-esportazzjoni mahrug mit-Tabib Princ¢ipali tal-Gvern
skont id-disposizzjonijiet tas-Sitt Tagsima tal-Ordinanza msemmija u
minghajr ma kellu licenzja jew xort’ohra awtorizzat li jimmanifattura jew
iforni d-droga msemmija u minghajr ma kellu licenzja li jipprokura I-istess
droga u dan bi ksur tar-Regolament 4 tar-Regolamenti tal-1939 ghall-Kontroll
Intern tad-Drogi Perikoluzi (G.N. 292/1939) kif sussegwentement emendati u
bi ksur tal-Ordinanza dwar il-Medicini Perikoluzi, Kap. 101 tal-Ligijiet ta’
Malta.

b) Kellu fil-pussess tieghu d-droga eroina specifikata fl-ewwel skeda ta’ 1-
Ordinanza dwar il-Medicini Perikoluzi, Kap. 101 tal-Ligijiet ta’ Malta, meta
ma kienx fil-pussess ta’ awtorizzazzjoni ghall-importazzjoni jew ghall-
esportazzjoni mahrug mit-Tabib  Prin¢ipali tal-Gvern skont id-
dispozizzjonijiet tar-4 U s-6 Tagsima ta’ 1-Ordinanza u meta ma kienx bil-
licenzja jew xort’ohra awtorizzat li jimmanifattura jew iforni d-droga
msemmija u meta ma kienx b’xi mod iehor bil-licenzja mill-President ta’
Malta li jkollu d-droga msemmija fil-pussess tieghu u naqgas li jipprova li d-
droga msemmija giet fornuta lilu ghall-uzu tieghu skond ir-ricetta kif provdut
fir-regolamenti msemmija u dan bi ksur tar-Regoli tal-1939 ghall-Kontroll
Intern tad-Drogi Perikoluzi (G.N. 292/1939), kif sussegwentement emendati
u bi ksur ta’ I-Ordinanza dwar il-Medic¢ini Perikoluzi, Kap. 101 tal-Ligijiet ta’
Malta.

[I-Qorti giet mitluba sabiex barra milli tapplika 1-piena skont il-ligi, tordna lill-
imputat ihallas l-ispejjez li ghandhom x’jagsmu mal-hatra tal-esperti skont |-
Artikolu 533 tal-Kap. 9 tal-Ligijiet ta’ Malta.

Rat illi ¢-¢itazzjoni li permezz taghha l-imputat ged jigi mixli bl-imputazzjonijiet
odjerni giet intavolata fir-Registru ta’ din il-Qorti fit-18 ta’ Frar 2004 u ghalkemm
gew mizmuma zewg seduti ghas-smiegh tal-kawza fit-22 ta’ Frar 2005 u fis-17 ta’
Mejju 2005 rispettivament, il-kawza bdiet tinstema’ fis-Seduta tal-31 ta’ Mejju 2005;

Rat ukoll illi I-kawza giet assenjata lill-Magistrat sedenti permezz tal-assenjazzjoni
tad-doveri tal-1 ta’ Frar 2013;



Semghet ix-Xxhieda, rat I-atti kollha tal-kawza u d-dokumenti esebiti, inkluz I-Ordni
ta’ 1-Avukat Generali ai termini tas-sub-artikolu (2) tal-Artikolu 22 tal-Kapitolu 101
tal-Ligijiet ta’ Malta sabiex dan il-kaz jinstema’ minn din il-Qorti bhala Qorti ta’
Gudikatura Kriminali;

Rat ukoll id-digriet taghha tas-6 ta’ Gunju 20182, li permezz tieghu laqghet it-talba
tad-difiza tal-15 ta’ Gunju 20152 u assumiet il-funzjoni ta’ Qorti dwar id-Droga u
rreferiet lill-imputat quddiem il-Bord ta’ Rijabilitazzjoni ta’ Persuni li Ngabdu bid-
Droga ai termini tal-Artikolu 8(3) tal-Kap. 537 tal-Ligijiet ta’ Malta;

Rat in-Nota tal-Bord ta’ Rijabilitazzjoni ta’ Persuni li Ngabdu bid-Droga tat-22 ta’
April 2019, li permezz taghha nforma lill-Qorti illi kien sodisfatt bil-process ta’
rijabilitazzjoni tal-imputat, li ntemm b’suécess;?

Semghet ix-xhieda ta’ Maria Dolores Fenech in rapprezentanza tar-Registratur tal-
Qrati u Tribunali Kriminali tat-8 ta” Jannar 2020, mil-liema jirrizulta illi din hija I-
unika kawza pendenti kontra I-imputat odjern;*

Rat ukoll illi fis-seduta tat-8 ta’ Jannar 2020, I-imputat irregistra ammissjoni ghall-
Imputazzjonijiet migjuba kontra tieghu, liema ammissjoni giet ikkonfermatha minnu
wara li I-Qorti a tenur tal-Artikolu 453(1) tal-Kap. 9 tal-Ligijiet ta’ Malta, wissiet
lill-istess imputat bil-konsegwenzi legali tal-ammissjoni tieghu u kkoné¢edietlu
zmien bizzejjed sabiex jerga’ jikkunsidra t-twegiba tieghu u jerga’ lura minnha;®

Rat illi I-Prosekuzzjoni rrimettiet ruhha ghall-provi prodotti u semghet it-trattazzjoni
finali tad-difiza dwar il-piena.

Ikkunsidrat:

i fid-dawl tal-ammissjoni tal-imputat ghall-imputazzjonijiet migjuba kontra
tieghu, il-Qorti ma tistax hlief issibu hati tal-istess imputazzjonijiet.

Ili ghal fini ta’ piena tqis illi mill-atti pro¢esswali jirrizulta illi dak li wassal sabiex
I-imputat jigi akkuzat bl-imputazzjonijiet odjerna kien illi nhar is-16 ta’ Jannar 2002,

! Ara dan id-digriet a fol. 170 sa 174 tal-process.
2 Ara a fol. 138 tal-process.

3 Din in-nota tinsab esebita a fol. 188 tal-process.
4 Ara din ix-xhieda a fol. 194 tal-process.

5 Ara a fol. 193 tal-process.



waqt osservazzjoni li kienet qeghda taghmel il-Pulizija EzZekuttiva fuq 1-imputat
odjern, huwa gie nnutat jaghmel kuntatt ma’ ¢ertu Mark Anthony Pollacco, li hekk
kif gie mwaqqaf mill-Pulizija, instab fil-pussess ta’ zewgt iqratas tal-karti li kienu
jikkontjenu d-droga eroina. Sussegwentement twaqgaf ukoll I-imputat odjern li,
skont PC 599 Clive Mangion®, sakkar il-vettura tieghu, beda jibla 1-pakketti —
“gishom karti, envelopes zghar”’ u x’hin kien lest minn dan, fetah il-bieba tal-istess
vettura. Fil-vettura tieghu nstabet kantuniera ta’ borza tal-plastik kontenenti
sustanza suspettata eroina, taht is-seat tax-xufier.

L-imsemmi Mark Anthony Pollacco irrilaxxja stqarrija lill-Pulizija nhar is- 16 ta’
Jannar 2002, liema stqarrija giet ikkonfermatha minnu bil-gurament quddiem il-
Magistrat (illum Imhallef) Dr. Abigail Lofaro, fis-17 ta’ Jannar 2002 u dan ai termini
tal-Artikolu 24A(12) u (13) tal-Kap. 101 tal-Ligijiet ta’ Malta. Fl-istqarrija tieghu,
Pollacco jghid illi huwa kien akkwista 1-eroina li nstabet fil-pussess tieghu fil-jum
in kwistjoni minghand I-imputat odjern bil-prezz ta’ Lm15 u li b’kollox kien xtara
I-eroina minghandu xi tmien darbiet.® Sussegwentement l-istess Mark Anthony
Pollacco xehed f’dawn il-proceduri fis-seduta tal-25 ta’ Gunju 2007°, fejn
ikkonferma illi huwa kien akkwista I-eroina misjuba fil-pussess tieghu fil-jum in
kwistjoni minghand I-imputat odjern u illi jahseb 1i kien xtara xi tliet darbiet
minghandu fuq perjodu ta’ xahar u nofs jew xahrejn. In kontro-ezami, fis-seduta tal-
11 ta’ Jannar 2010, 1-istess Pollacco jerga’ jikkonferma illi I-imputat kien tah zewg
pakketti dakinhar li gie arrestat mill-Pulizija u li huwa kien ukoll hallsu taghhom.°
Fix-xhieda tieghu tat-2 ta’ Lulju 2014, Pollacco ghal darb’ohra jikkonferma illi
dakinhar I-imputat kien ghaddielu zewg pakketti bl-eroina u jghid illi jekk ma kinitx
I-ewwel darba, din kienet it-tieni jew it-tielet darba li I-imputat qdieh, ghalkemm
skont hu, I-imputat gieli tah mill-eroina tieghu wkoll. Dakinhar madankollu kien
hallas ghall-eroina li huwa akkwista.!! Ghalkemm fil-kontro-ezami tieghu tal-15 ta’
Gunju 2015, gie suggerit lilu mid-difiza illi huwa kien biddel il-verzjoni tieghu u
dan fis-sens illi ghall-ewwel sostna mal-Pulizija illi kien jixtri l-eroina minn
Paceville?, il-Qorti tinnota illi dan mhux minnu u illi fil-fatt Pollacco kien indika
illi huwa Kien jixtri 1-cannabis u mhux I-eroina minn Paceville u dan b’referenza
ghal xi sitt snin jew seba’ snin qabel il-kaz'®. Altrimenti dwar l-akkwist da parti

& Ara din ix-xhieda a fol. 36 u 37 tal-process u a fol. 90 sa 92 tal-process.
7 Ara a fol. 91 tal-process.

8 Ara a fol. 8 u 9 tal-process verbal li jinsab esebit a fol. 22 tal-process.

® Ara a fol. 27 sa 31 tal-process.

10 Ara a fol. 64 sa 67 tal-process.

11 Ara a fol. 128 sa 135 tal-process.

2 Ara a fol. 139 sa 141 tal-process.

13 Ara a fol. 11 tal-process verbal.



tieghu tal-eroina, huwa baqa’ dejjem konsistenti u dan fis-sens illi dejjem sostna illi
fil-jum in kwistjoni, huwa kien akkwista I-eroina minghand l-imputat.

Jirrizulta wkoll mir-relazzjoni tal-Ispizjar Mario Mifsud, mahtur bhala espert fil-
mori tal-inkjesta li saret dwar il-kaz odjern, illi fost id-dokumenti li huwa nghata
ghall-analizi tieghu, kien hemm borza tal-plastik trasparenti li fiha kien hemm label
bajda bil-kliem “Data 16/01/02, Hin 11.45 pm, Elevat/i minn taht is-seat ta’ vettura
Nru. AAA-667, fil-prezenza ta’ Jeffrey Sammut, minn WPS 45, PC 599, WPC 86”,
f’liema borza kien hemm speci ta’ borza tal-plastik trasparenti li fiha kien hemm
borza tal-plastik trasparenti ohra bi trab kannella (Kodi¢i tal-Laboratorju 219/08/03).
In oltre huwa nghata wkoll dokument iehor ghall-analizi tieghu konsistenti f’borza
tal-plastik trasparenti li fiha kien hemm label bajda bil-kliem “Data 16/01/02, Hin
10.45 pm, Elevat/i minn fuq il-persuna ta’ Mark Anthony Pollacco, fil-prezenza ta’
Mark Anthony Pollacco, minn WPS 45”, f’liema borza kien hemm kontenitur zghir
tal-plastik 1i fih kien hemm seba’ pilloli bojod, kif ukoll zewg qratas tal-karti li fihom
kien hemm trab abjad (Kodici tal-Laboratojru 219/08/05).

Dwar dawn id-dokumenti I-istess espert ikkonkluda illi t-trab kannella li kien hemm
f’borza zghira fid-dokument 219/08/03, f’ammont nett totali ta’ 0.07 grammi u t-
trab abjad li kien hemm fiz-zewg qratas tal-karti fid-dokument 219/08/05, f’ammont
nett totali ta’ 0.13 grammi, instabet fihom is-sustanza Herojina. Il-purita’ tat-trab
abjad ghas-sustanza Herojina kienet ta’ ¢irka 49.3%. Din is-sustanza hija
kkontrollata bil-ligi taht 1-Ewwel Skeda, Tagsima | tal-Kap. 101 tal-Ligijiet ta’
Malta.

Mill-istess relazzjoni, jirrizulta wkoll illi z-zewg qratas fid-dokument 219/08/05
kien fihom piz rispettiv ta’ 0.07 grammi u 0.06 grammi.'*

lli ghall-fini ta’ piena, il-Qorti geghda tqis ukoll il-fedina penali tal-imputat, kif
aggornata sa Jannar 2020, mil-liema jirrizulta illi l-imputat instab hati ta’ diversi
reati fosthom tentattiv ta’ serq u serq aggravat f’diversi okkazzjonijiet fis-sena 1988,
reati kontravvenzjonali, reati taht il-Kap. 65 u I-Kap. 104 tal-Ligijiet ta’ Malta fis-
sena 1993, pussess ta’ droga eroina fis-sena 1996, serq sempli¢i £ Mejju 2001 u
pussess aggravat tad-droga eroina fis-sena 2001. Din kienet I-ahhar darba illi 1-
Imputat kiser difrejh mal-gustizzja.

llli mill-assjem tal-provi processwali jirrizulta wkoll illi I-imputat ghandu storja
twila hafna ta’ uzu ta’ sustanzi lle¢iti U fiz-zmien li ghalih tirrisali 1-imputazzjoni
odjerna, huwa kien dipendenti fuq id-droga tant illi kif inghad izjed ‘il fuq, b’digriet

14 Din ir-relazzjoni tinsab esebita a fol. 43 tal-process.



taghha tas-6 ta” Gunju 2018, din il-Qorti assumiet il-funzjoni ta’ Qorti dwar id-
Droga u rreferiet lill-imputat quddiem il-Bord ta’ Rijabilitazzjoni ta’ Persuni li
Ngabdu bid-Droga u dan wara li rrizultalha illi 1-kundizzjonijiet elenkati fl-Artikolu
8 tal-Kap. 537 tal-Ligijiet ta’ Malta gew sodisfatti, inkluz illi fiz-Zmien in kwistjoni,
I-imputat kellu dipendenza fuq id-droga, liema dipendenza giet ippruvata, a bazi tal-
provi proc¢esswali, kemm mil-lat ta’ gravita’, kif ukoll minn dak mediku. L-uzu
persistenti tad-droga da parti tal-imputat ghal snin twal tirrizulta mix-xhieda ta’ Dr.
George Grech, li f"Marzu 2017, xehed illi d-dipendenza tal-imputat fuq id-droga
eroina kienet wahda serja U lI-uzu kien ta’ kuljum, u illi din il-problema kienet tmur
lura xi hmistax jew tmintax-il sena u ghalhekk bejn is-snin 1999 u 2002 ossia z-
zmien tal-kaz odjern. Mix-xhieda ta’ Noel Cassar, in rapprezentanza tal-Agenzija
Caritas, jirrizulta wkoll illi I-imputat imbaghad ghamel kuntatt mal-Agenzija Caritas
fis-sena 2002 u beda programm lejn nofs dik is-sena, li juri illi I-entita” tad-
dipendenza tal-imputat fuq id-droga, f’dak l-istadju, kienet tant serja illi nhasset il-
htiega illi I-imputat isegwi programm residenzjali ghar-rijabilitazzjoni tieghu mid-
droga. Kifinghad, anke mill-fedina penali tieghu, jirrizulta illi I-imputat diga" kellu
kuntatt mad-droga fis-sena 1996. Ghalkemm skont Dr. Grech, kien hemm Zzmien
fejn l-imputat rega’ waqa fil-vizzju, madankollu, jirrizulta wkoll illi eventwalment
huwa rnexxielu jzomm il-boghod mid-droga.

Jirrizulta wkoll mid-diversi rapporti tal-Key Worker Leon-David Madden mill-
Agenzija Caritas, li gew ipprezentati mill-Bord fir-rigward tal-imputat™ illi huwa
baqa’ konsistenti fl-attendenza tieghu ghas-sessjonijiet mal-istess Key Worker,
ikkopera mal-pjan li sar fl-istess sessjonijiet, kien ilu ma jaghmel uzu mid-droga
ghal diversi snin, regolarment baga’ jhalli kampjuni tal-urina taht supervizjoni, liema
kampjuni dejjem irrizultaw fin-negattiv ghal sustanzi lleciti u rnexxielu jintegra fis-
socjeta’ b’tali mod illi jghix hajja sana u sempli¢i, anke billi jikkontribwixxi ghall-
ghajxien tal-familja tieghu. Kifinghad finalment, il-Bord kien sodisfatt bil-progress
tal-imputat, tant illi permezz ta’ nota tat-22 ta’ April 2019, informa lill-Qorti illi kien
sodisfatt illi I-process ta’ rijabilitazzjoni tal-imputat intemm b’success.

[Mli jirrizulta ¢ar u evidenti mill-provi processwali illi I-imputat wettaq ir-reati li
jinsab akkuzat bihom minhabba I-fatt illi dak iz-zmien huwa kellha 1-vizzju tad-
droga u kien dipendenti fuq I-istess. Naturalment dawn i¢-¢irkostanzi ma jiskolpawx
lill-imputat, izda I-Qorti ma tistax ma tqisx ukoll illi huwa mpenja ruhu bis-serjeta’
sabiex jirrijabilita ruhu mill-vizzju tad-droga, tant illi llum qieghed jghix hajja
stabbli.

15 Ara dawn ir-rapporti a fol. 179, 181, 185 u 189 tal-process.



Ghalhekk tenut kont ta’ dan kollu, il-Qorti hija tal-fehma illi f"dan il-kaz ghandu
japplika I-Artikolu 8(7) tal-Kap. 537 tal-Ligijiet ta’ Malta u I-proviso tal-istess sub-
artikolu u ¢ioe" illi la darba hija sodisfatta illi r-reat li dwaru I-imputat ged jinstab
hati kien prin¢ipalment attribwibbli ghad-dipendenza tal-istess imputat fuq id-droga,
ser tiegaf milli tapplika t-terminu minimu mandatorju ta’ prigunerija jew 1-eskluzjoni
tal-applikazzjoni tal-Ordni ta’ Probation jew tas-sospensjoni tat-terminu ta’
prigunerija, altrimenti applikabbli.

Tqis ukoll f°dan ir-rigward, in-natura serja tal-imputazzjoni (a) li dwarha I-imputat
qed jinstab hati, izda mill-banda I-ohra ged tqis ukoll illi I-imputat ghamel 1-almu
tieghu u rmexxielu jeghleb il-vizzju tad-droga, kif ukoll illi qed jghix hajja stabbli
b’impjieg fiss. F’dan il-kuntest, il-Qorti jidhrilha illi I-piena m’ghandhiex tkun tali
illi tistultifika b’xi mod il-progress 1i ghamel I-imputat jew illi b’konsegwenza
taghha jitlef 1-impjieg tieghu, u ghaldagstant, fi¢c-Cirkostanzi, tqis illi Ordni ta’
Probation hija idonea, anke sabiex jigi accertat illi I-imputat jibqa” miexi fit-triq li
huwa gabad u li jinsab miexi fiha. F’dan il-kuntest, il-Qorti gieset ukoll is-sentenza
tal-Qorti tal-Appell Kriminali tal-10 ta’ Lulju 2015 fl-ismijiet 11-Pulizija (Spettur
Frank Anthony Tabone) vs Peter Paul Said, fejn dik il-Qorti ma gieset xejn
¢ensurabbli fis-sentenza appellata bil-fatt illi I-appellat kien tqieghed taht Ordni ta’
Probation ghal reat li dwaru 1-ligi tikkontempla I-piena ta’ prigunerija flimkien mal-
piena ta’ multa, Kif inhu I-kaz fir-rigward tal-imputazzjoni (a).

Tqis ukoll illi ghalkemm dan il-kaz jirrisali ghas-sena 2002, hafna mid-dewmien fil-
proceduri kien dovut ghall-fatt illi minkejja illi d-difiza ghalget il-provi taghha
"Mejju 2010, sussegwentement meta nbidel i1l-Magistrat sedenti, hija ma ezentatx
lill-Qorti milli terga’ tisma’ x-xhieda kollha li kienu gew prodotti sa dakinhar, bir-
rizultat illi din il-Qorti kif diversament preseduta, regghet bdiet tisma’ 1-provi tal-
Prosekuzzjoni mill-gdid, u eventwalment il-pro¢eduri komplew jitwalu ghaliex il-
Prosekuzzjoni rriskontrat diffikultajiet sabiex tirrintra¢ja lix-xhud Mark Anthony
Pollacco.

Konkluzjoni

Ghal dawn il-motivi, il-Qorti wara li rat it-Tagsimiet IV u VI, I-Artikoli 22(1)(a) u
22(2)(b)(i) u (ii) tal-Kap. 101 tal-Ligijiet ta’ Malta, ir-Regolamenti 4 u 9 tal-
Legislazzjoni Sussidjarja 101.02 u I-Artikolu 8(7) tal-Kapitolu 537 tal-Ligijiet ta’
Malta, fuq ammissjoni, ged issib lill-imputat Jeffrey Sammut hati tal-
Imputazzjonijiet migjuba kontra tieghu, izda bl-applikazzjoni tal-Artikolu 7 tal-Kap.
446 tal-Ligijiet ta’ Malta, ged tqieghdu taht Ordni ta’ Probation ghal zmien sentejn



mil-lum, bil-kundizzjonijiet kontenuti fl-istess Ordni, liema Ordni ghandu jifforma
parti integrali minn din is-sentenza.

[1-Qorti wissiet lill-hati fi kliem ¢ar u semplici, bil-konsegwenzi skont il-ligi, kemm
il-darba huwa jikkommetti reat iechor matul il-perjodu operattiv tal-Ordni ta’
Probation jew kemm il-darba ma joqghodx mal-kundizzjonijiet tal-Ordni.

[1-Qorti m’hijiex tikkundanna lill-hati ghall-hlas tal-ispejjez inkorsi fil-hatra tal-
esperti fl-istadju tal-process verbal tal-inkjesta dwar dan il-kaz, stante illi I-emenda
fl-Artikolu 533 tal-Kap. 9 tal-Ligijiet ta’ Malta li permezz taghha llum il-Qorti tista’
tikkundanna lill-hati ghall-hlas ta’ tali spejjez giet introdotta permezz tal-Att XIlII
tas-sena 2005 u dahlet fis-sehh nhar il-15 ta’ Awwissu 2005 bis-sahha tal-Avviz
Legali 286 tas-sena 2005 u ghalhekk wara d-data 1i ghalihom jirreferu r-reati odjerni.

Ai termini tal-Artikolu 23 tal-Kap. 9 tal-Ligijiet ta’ Malta u tal-Artikolu 22(2)(b) tal-
Kap. 101 tal-Ligijiet ta’ Malta, tordna I-konfiska tas-somma ta’ tmienja u erbghin
Liri Maltin (Lm48) ekwivalenti ghas-somma ta’ mija u hdax-il ewro u wiehed u
tmenin ¢entezmu (€111.81), originarjament esebiti bhala Dok. NC3.

Tordna r-rilaxx tal-mobile phone esebit bhala Dok. NC 2 favur il-hati.

Tordna d-distruzzjoni tas-sustanza u l-oggetti esebiti fl-atti tal-process verbal redatt
mill-Magistrat Dr. Abigail Lofaro, hekk kif din is-sentenza tghaddi in gudikat u dan
taht il-harsien tar-Registratur li ghandu jirredigi process verbal li jiddokumenta I-
procedura tad-distruzzjoni, liema dokument ghandu jigi nserit fl-atti ta’ din il-kawza
mhux aktar tard minn hmistax-il jum minn tali distruzzjoni.

Tordna 1i kopja ta’ din is-sentenza tintbaghat lid-Direttur tal-Probation u Parole
sabiex jinhatar Uffi¢jal tal-Probation.

Natasha Galea Sciberras
Magistrat



